
പതിനാറാം കേരളനിയമസഭ

രണ്ടാം സമ്മേളനം

ഊർജസംരക്ഷണ പദ്ധതികൾ

ചോദ്യം ഉന്നയിച്ച അംഗങ്ങൾ

ശ്രീ. റെജി ചെറിയാൻ

ശ്രീ. വർഗീസ് മാമ്മൻ

മറുപടി നൽകിയ മന്ത്രി

ശ്രീ. സണ്ണി ജോസഫ്

(വൈദ്യുതി, പരിസ്ഥിതി - പാർലമെന്ററികാര്യ

വകുപ്പ് മന്ത്രി)

(എ)  ഊർജസംരക്ഷണത്തിനായി ഈ സർക്കാർ ആവിഷ്കരിച്ചിട്ടുള്ള പദ്ധതികൾ ഏതൊക്കെയെന്ന്

അറിയിക്കുമോ;

മറുപടി: കെ.എസ്.ഇ.ബി ലിമിറ്റഡിന്റെ ആഭിമുഖ്യത്തില്‍ ഇലക്ട്രിക്കൽ സർക്കിൾ ഓഫീസ് /

സെക്ഷൻ ഓഫീസ് തലത്തിൽ വിവിധ ഊർജ സംരക്ഷണ ബോധവൽക്കരണ പ്രവർത്തനങ്ങൾ/

പരിപാടികൾ നടത്തിവരുന്നുണ്ട്. ഊർജ സംരക്ഷണ അവബോധ റാലികൾ, ക്ലാസുകൾ, ദൈനംദിനം

ഉപയോഗിക്കുന്ന ഉപകരണങ്ങൾ ഊർജ ക്ഷമതയോടെ ഉപയോഗിക്കുന്നതിനുള്ള നിർദ്ദേശങ്ങള്‍

എന്നിവ മുഖേന ഇക്കാര്യത്തില്‍ ഉപഭോക്താക്കളെ ബോധവല്‍ക്കരിക്കുന്നു.

ഊർജസംരക്ഷണത്തിനായി എനര്‍ജി മാനേജ്മേന്റ് സെന്റര്‍ വഴി കൂൾ കേരളം പദ്ധതി 

നടപ്പിലാക്കാന്‍ ഉദ്ദേശിക്കുന്നു.     ഗാർഹിക ഉപഭോകതാക്കൾക്കിടയിൽ ബി.ഇ.ഇ. 5-സ്റ്റാർ

ബി.എൽ.ഡി.സി. ഫാനുകളുടെ ഉപയോഗം വ്യാപിപ്പിക്കുന്നത് വഴി ഗാർഹിക വൈദ്യുതി ഉപഭോഗവും

പീക്ക് ഡിമാൻഡും കുറയ്ക്കുന്നതിനാണ് ഈ പദ്ധതി ലക്ഷ്യമിടുന്നത്. ഊര്‍ജ്ജ സംരക്ഷണത്തിനായി

സര്‍ക്കാര്‍ നടപ്പിലാക്കുന്ന വിവിധ പദ്ധതികള്‍ അനുബന്ധമായി ചേര്‍ക്കുന്നു.

(ബി)  സംസ്ഥാനം നേരിടുന്ന ഊർജപ്രതിസന്ധിക്ക് പരിഹാരമെന്ന നിലയിൽ ഊർജസംരക്ഷണ

പ്രവർത്തനങ്ങൾ ത്വരിതപ്പെടുത്തുവാൻ നടപടി സ്വീകരിക്കുമോ; വിശദമാക്കാമോ;

മറുപടി: മുന്‍ ഖണ്ഡികയിലെ ഉത്തരം

(സി)  പുരപ്പുറ സോളാർ സംവിധാനങ്ങളുടെ വ്യാപനവും തൽഫലമായുണ്ടാകുന്ന സീറോ ബില്ലിങ്ങും

മൂലം ഉപഭോക്താക്കൾക്ക് തങ്ങൾ ഉപയോഗിക്കുന്ന ഊർജത്തിന്റെ അളവിനെക്കുറിച്ച് വ്യക്തമായ

ധാരണയില്ലാത്തത് ഊർജസംരക്ഷണ പ്രവർത്തനങ്ങളെ പ്രതികൂലമായി ബാധിക്കുന്നുവെന്ന്

വിലയിരുത്തിയിട്ടുണ്ടോ; എങ്കിൽ, ഈ സാഹചര്യം മറികടക്കാൻ എന്തെല്ലാം നടപടികളാണ്

സ്വീകരിക്കാൻ ഉദ്ദേശിക്കുന്നത്; വ്യക്തമാക്കുമോ?

മറുപടി: പുരപ്പുറ സോളാർ സംവിധാനങ്ങളുടെ വ്യാപനവും, തൽഫലമായി ഉപഭോക്താക്കളുടെ ബിൽ

തുകയിൽ ഉണ്ടാകുന്ന കുറവും, ഊർജ സംരക്ഷണ പ്രവർത്തനങ്ങളെ പ്രതികൂലമായി ബാധിക്കുന്നതായി

വിലയിരുത്തിയിട്ടുണ്ട്.



നിലവിലെ നെറ്റ് മീറ്ററിംഗ് സംവിധാനത്തിൽ പകൽ സമയം ഉത്പാദിപ്പിക്കുന്ന മിച്ച സോളാർ

വൈദ്യൂതി, രാത്രി ഉപഭോക്താക്കൾക്ക് ഉപയോഗിക്കുവാൻ കഴിയുന്നതാണ്. ഏപ്രിൽ 2026 മുതൽ

സെപ്തംബർ 2026 വരെയുള്ള കണക്കുകൾ പ്രകാരം ദൈനംദിന പുരപ്പുറ സോളാർ ഉത് പാദനം

ഏകദേശം 8 ദശലക്ഷം യൂണിറ്റ് ആണ്. സംസ്ഥാനമൊട്ടാകെയുള്ള കണക്കു പരിശോധിക്കുമ്പോൾ,

ഇതിന്റെ 70 ശതമാനത്തോളം വൈദ്യുതി, ഉത്പാദകർ കെ.എസ്.ഇ.ബി. ലിമിറ്റഡിന്റെ ഗ്രിഡിലേക്ക്

നൽകുകയാണ്. ഗ്രിഡിലേക്ക് നൽകുന്നതിന്റെ 80 ശതമാനത്തോളം വൈദ്യുതി സോളാർ സമയത്തു

ഉപഭോക്താക്കൾ ഉപയോഗിക്കുന്നു. ഇതുമൂലം രാത്രി കാലങ്ങളിൽ 375 മെഗാവാട്ടോളം വൈദ്യുതി ടി

ഉപഭോക്താക്കൾക്ക് KSEBL-ന് ബാങ്കിങ് വഴി തിരികെ നൽകേണ്ടി വരുന്നു. ഇ അമിത വൈദ്യുതി

ഉപയോഗം, നിലവിലെ ഊര്‍ജ പ്രതിസന്ധിക്ക് ഒരു കാരണമാണ്.

കേരള സംസ്ഥാന വൈദ്യുതി റെഗുലേറ്ററി കമ്മീഷൻ 5/11/2025-ൽ ഉപഭോക്താക്കൾക്ക് സീറോ

ബില്ലിങ് ലഭിക്കുന്നതും വൈദ്യുതി ചാർജ് ഗണ്യമായി കുറയുന്നതും ഉപഭോക്താക്കളുടെ വൈദ്യുതി

ഉപയോഗശീലങ്ങളെ വലിയതോതിൽ സ്വാധീനിക്കുന്നതായി കണ്ടുവരുന്നു. സീറോ ബില്ലിങ്

അല്ലെങ്കിൽ കുറഞ്ഞ വൈദ്യുതി ബിൽ ലഭിക്കുന്ന സാഹചര്യത്തിൽ ചില ഉപഭോക്താക്കൾ കൂടുതൽ

വൈദ്യുതി ഉപയോഗിക്കുന്ന പ്രവണതയും ശ്രദ്ധയിൽപ്പെട്ടിട്ടുണ്ട്. ഇത്തരത്തിലുള്ള അധിക വൈദ്യുതി

ഉപയോഗം, പ്രത്യേകിച്ച് പീക്ക് സമയങ്ങളിലെ വൈദ്യുതി ആവശ്യകത വർധിക്കുന്നതിന്

കാരണമാകുന്നുണ്ട്.

ഈ സാഹചര്യം കണക്കിലെടുത്ത്, ഊർജസംരക്ഷണത്തിന്റെ പ്രാധാന്യം, ഉത്തരവാദിത്തമുള്ള

വൈദ്യുതി ഉപയോഗം, അനാവശ്യ വൈദ്യുതി ഉപഭോഗം ഒഴിവാക്കൽ, പീക്ക് സമയങ്ങളിലെ

വൈദ്യുതി ഉപയോഗം നിയന്ത്രിക്കൽ എന്നിവയ്ക്ക് ഊന്നൽ നൽകിക്കൊണ്ടുള്ള ബോധവത്കരണ

പരിപാടികൾ നടത്തിവരുന്നു.

സെക്ഷൻ ഓഫീസർ

